
Devarajamangalam

தே³வராஜமங்க³ளம்

ஶ்ரீவரவரமுநிபி⁴ரநுக்³ரு’ஹீதம்
ஶ்ரீரஸ்து ।
ஶ்ரீமதே ஹயக்³ரீவாய நம: ।
ஶ்ரீமதே ராமாநுஜாய நம: ॥
யஶ்சக்ரே தே³வராஜஸ்ய மங்க³ளாஶாஸநம் முதா³ ।
தம் வந்தே³ ரம்யஜாமாத்ரு’முநிம் விஶத³வாக்³வரம் ॥
மங்க³ளம் வேத⁴ஸோ வேதி³மேதி³நீக்³ரு’ஹமேதி⁴நே ।
வரதா³ய த³யாதா⁴ம்நே தீ⁴ரோதா³ராய மங்க³ளம் ॥ 1॥
வாஜிமேதே⁴ வபாஹோமே தா⁴துருத்தரவேதி³த: ।
உதி³தாய ஹுதாத³க்³நே: உதா³ராங்கா³ய மங்க³ளம் ॥ 2॥
யஜமாநம் விதி⁴ம் வீக்ஷ்ய ஸ்மயமாநமுக²ஶ்ரியே ।
த³யாமாநத்³ரு’ஶே தஸ்மை தே³வராஜாய மங்க³ளம் ॥ 3॥
வாரித³ஶ்யாமவபுஷே விராஜத்பீதவாஸஸே ।
வாரணாசலவாஸாய வாரிஜாக்ஷாய மங்க³ளம் ॥ 4॥
அத்³யாபி ஸர்வபூ⁴தாநாம் அபீ⁴ஷ்டப²லதா³யிநே ।
ப்ரணதார்திஹராயாஸ்து ப்ரப⁴வே மம மங்க³ளம் ॥ 5॥
தி³வ்யாவயவஸௌந்த³ர்யதி³வ்யாப⁴ரணஹேதயே ।
த³ந்தாவலகி³ரீஶாய தே³வராஜாய மங்க³ளம் ॥ 6॥
புருஷாய புராணாய புண்யகோடிநிவாஸிநே ।
புஷ்பிதோதா³ரகல்பத்³ருகமநீயாய மங்க³ளம் ॥ 7॥
காஞ்சநாசலஶ‍்ரு’ங்கா³க்³ரகாலமேகா⁴நுஸாரிணே ।
ஸுபர்ணாம்ஸாவதம்ஸாய ஸுரராஜாய மங்க³ளம் ॥ 8॥
போ⁴கா³பவர்க³யோரேகம் வாஞ்ச²த்³ப்⁴யோ த³த³தே த்³வயம் ।

1



தே³வராஜமங்க³ளம்

ஶ்ரீமத்³வரத³ராஜாய மஹோதா³ராய மங்க³ளம் ॥ 9॥
மதங்க³ஜாத்³ரிதுங்கா³க்³ரஶ‍்ரு’ங்க³ஶ‍்ரு’ங்கா³ரவர்ஷ்மணே ।
மஹாக்ரு’பாய மத்³ரக்ஷாதீ³க்ஷிதாயாஸ்து மங்க³ளம் ॥ 10॥
ஶ்ரீகாஞ்சீபூர்ணமிஶ்ரேண ப்ரீத்யா ஸர்வாபி⁴பா⁴ஷிணே ।
அதீதார்சாவ்யவஸ்தா²ய ஹஸ்த்யத்³ரீஶாய மங்க³ளம் ॥
அஸ்து ஶ்ரீஸ்தநகஸ்தூரீவாஸநாவாஸிதோரஸே ।
ஶ்ரீஹஸ்திகி³ரிநாதா²ய தே³வராஜாய மங்க³ளம் ॥ 12॥
மங்க³ளாஶாஸநபரைர்மதா³சார்யபுரோக³மை: ।
ஸர்வைஶ்ச பூர்வைராசார்யை:ஸத்க்ரு’தாயாஸ்து மங்க³ளம் ॥ 13॥
இதி தே³வராஜமங்க³ளம் ஸமாப்தம் ।

